
دەربارەی یەكێك لەمانەی خوارەوە بنووسە.

.1

 داوای لێبووردنەكە، بەرامبەر بە ئەمجەد ھێورم دەكاتەوە.  بەڵام لە ناخدا ھەر دەكوڵێم.  
توانای لەوە زیاتر دانیشتنم نییە.  لە سەرخۆ ھەڵدەستمە سەرپێ.  جێیان دێڵم و دەكێشێمەوە

 ژوورەكەم.  ئاگام لێیە بەدوامدا دێن و لە بەردەرگەكەدا ڕادەوەستن.  گوێیان نادەمێ و لە سەر
 جێگەكەم ڕادەكێشمەوە.  ئەوان قەدەرێ ڕادەوستن و بەبێدەنگ دەكشێنەوە.  وەك ئەوە وایە

 وازم لێ بێنن، بەدەردەكەی ھاوتاوە بتلێمەوە.  ئا… دەردەكەی ھاوتا… جەخارە گورچكبڕەكە
 و خەمە دڵپڕووێنەكەی ھاوتا و بەسەرھاتەكەی، كە كۆتاییی بۆ نییە كە لە بن نایەت و

 ناكوژێتەوە.  وتم: دایكە مریەم بە چیت باوەڕە، سوێندت بۆ دەخۆم كە من نەبووم و نیم.  وتم:
 دایكە مریەم بە پیرۆزیی ئەو دایكایەتییەت، سوێند دەخۆم كە نەبووم و نیم.  كە چی باوەڕی

 نەدەكرد و نەدەكرد.  خۆ بەدەمی نەیدەوت.  خۆزیا ھەزار خۆزیا بیوتایە… پەنجەی بە چاومدا
 بكردایە… سەرمی بكێشایە بەدار و دیواردا.  بەچڕنووك پێستی ناوچەوان و ڕوومەت و

 لاملمی شیتاڵ بكردایە و بیوتایە: باوەڕت پێ ناكەم و ھەر تۆیت و تۆیت.  كەچی نەیدەوت و
 نەیدەكرد.  ھەموو جار روخسارێكی گریاناویی بۆ ھەڵدەبڕیم و بە دوو چاوی پڕ لە

 فرمێسكەوە، تەنیا نیگایەكی سیخناخ لە گومانی تیژ دەچەقاندە ناو چاومەوە ئیتر، وەك دڵی
 بەرایی نەدا لەوە زیاتر ئازاری ئەو نیگایەم پێ بگەیەنێ، بە كەساسییەوە لێمی لادەدایەوە.  
 منیش ئەو ساتانە لە دڵدا، لەعنەتی خۆمم بە سەر ھاوتادا دەباراند.  ئاخر ھاوتا… چیمان لە

 یەكتر جودا بوو؟!  ئاخر تۆ بەچی لە دایك، باوك، من، ھاوژین جودا بوویت، ھەتا بەو
 دەردە بچیت؟!  ھەتا خۆت بەو دەردە بەریت؟!  خۆ ئێمە قەت لە یەكتر دانەبڕاوین.  یا ئەگەر

 ڕاونان و ڕاكەڕاكەی ترسی گرتن، یا پێویسیی كاری حیزبی و بە فەرمانی حزب بۆ
ماوەیەك لە یەكتری داببڕاینەوە، زوو یا درەنگ ھەموو بە یەكتر شاد دەبووینەوە.

.2

شار

گوڵم!
دڵم پرە لە دەرد و كوڵ

ئەڵێم بڕۆم لە شارەكەت
ئەڵێم بە جامێ ئاوی كانیاوی دێیەكەم 

عیلاجی كەم كوڵی دڵی پڕم، لە دەردی ئینتزارەكەت
وەڕەز بوو گیان من لە شار و ھاڕە ھاڕی ئەو

لە ڕۆژی چڵكنی نەخۆش و تاوویاوی شەو
ئەڵێم بڕۆم لە شارەكەت

لە شاری چاو لە بەرچرای نێئۆن شەوارەكەت
بڕۆمە دێ كە مانگەشەو بزێتە ناو بزەم

چلۆن بژیم لە شارەكەت
]…[

لە شارەكەت، كە ڕەمزی ئاسن و منارەیە
مەلی ئەوین غەوارەیە

دەڵێی لە دەوری دەست و پێم 
ئەوەی كە تێل و تان و ڕایەڵە، كەلەبچەیە

ئەوەی كە پەیكەرە میسالی داوەڵە
ئەوەی كە دارە تێلە، مەزھەری قەنارەیە

لە شارەكەت كەمەندی دووكەڵە 
كە دێتە دەر لە ماڵی دەوڵەمەند 

وە تیشكی بێ گوناھی خۆرەتاو ئەخاتە بەند 
]…[

گوڵم!  ھەرێمی زۆنگ و زەل
چلۆن ئەبێ بە جاڕە گوڵ؟

لە شاری تۆ، لە بانی عەرشە قۆندەرەی دڕاو
]…[

كێ لە شاری تۆ، لە شاری قاتڵی ھەژار 
گوێ ئەداتە ئایەتی پەڕاوی دڵ؟

منێ كە گۆچی تاووی گەرمی بەردەوارەكەی عەشیرەتم
]…[

